
Transcription du poeme

TexteDedans mon cueur par tresbonne entreprise
J'euz le vouloir et la pensée esprise

D’en aymer ung qu’on dict qui bien le vault
Mais maintenant de moy il ne luy chault
Dont ung chascun le blasme et le desprise.
L’avoir choisy bien doibs estre reprise

Mais je cuydois sa grace bien comprise
N’avoir jamais pour luy de mal assault
Dedans mon cueur.

Point n’en congnois tant soit saige ou apprise
Qui de I'amour d'ung tel n’eust esté prise
Car en luy n’a tant soit peu de deffault

Sinon que foy et pitié luy deffault

Je I'ay congneu dont beaucoup moins le prise
Dedans mon cueur.

